
   

 

 

 

 

 

 

 

ᒐᕙᒪᒃᑯᓐᓂ ᐃᓄᓐᓄᑦ ᑐᓴᕋᑦᓴᖅ 

 

ᑐᐊᕕᕐᓇᖅᑐᓄᑦ ᐱᕙᒌᔭᖅᓯᒪᓂᕐᒧᑦ ᐱᓇᓱᐊᕈᓯᖅ 2024 

 

ᐱᒋᐊᕐᕕᖓᑕ ᐅᓪᓗᖓ:  ᒪᐃ 6, 2024 

ᐃᓱᓕᕝᕕᖓᑕ ᐅᓪᓗᖓ:  ᒪᐃ 11, 2024 

ᓄᓇᕗᓕᒫᒧᑦ 65 ᑎᑦᑕᑯᓗᐃᑦ         

  

ᓄᓇᓕᓐᓂ ᒐᕙᒪᒃᑯᓐᓂᓪᓗ ᐱᔨᑦᓯᕋᖅᑎᒃᑯᑦ ᑐᐊᕕᕐᓇᖅᑐᓕᕆᔨᒃᑯᑦ ᐊᐅᓚᑦᓯᔨᖏᑦ ᓄᓇᕗᒥᐅᓂᒃ 

ᖃᐅᔨᒪᖁᔨᕗᑦ ᐱᓇᓱᐊᕈᓯᖓᓂᒃ ᒪᐃ 5-ᒥ 11-ᒧᓄ ᑐᐊᕕᕐᓇᖅᑐᓄᑦ ᐱᕙᒌᔭᖅᓯᒪᓂᕐᒧᑦ 

ᐱᓇᓱᐊᕈᓯᐅᓛᕐᒪᑦ ᑲᓇᑕᓕᒫᒥ. ᑕᕝᕙᓂ ᐊᕐᕌᒍᒥ ᐱᔾᔪᑕᐅᓂᐊᖅᑐᖅ "ᐱᕙᒌᔭᖅᓯᒪᓗᑎᑦ. 

ᖃᐅᔨᒪᓗᒋᑦ ᐅᓗᕆᐊᓇᕈᓐᓇᖅᑐᑦ ᐃᓕᓐᓄᑦ".  

ᑐᐊᕕᕐᓇᖅᑐᖅᓯᐅᑎᓂᒃ ᐱᖃᕆᐊᖃᐃᓐᓇᐅᔭᖅᐳᑎᑦ ᐊᖏᕐᕋᔅᓯᓐᓂ ᓱᓇᒃᑯᑖᖃᑦᑎᐊᕐᓗᓂ 

ᐃᑲᕐᕋᕐᓄᑦ 72-ᓄ ᓈᒻᒪᒃᑐᓂᒃ. ᑐᐊᕕᕐᓇᖅᑐᖅᓯᐅᑎᑦᑎᑦ ᐅᑯᓂᖓ ᐃᓗᓕᖃᕆᐊᓕᒃ: 

• ᐃᒪᖃᒃᑲᓐᓂᕐᓗᑎᑦ (2 ᓖᑕ ᐃᓄᒃ ᐊᑕᐅᓯᖅ ᐃᒡᓗᔅᓯᓐᓂ, ᐅᓪᓗᖅ ᐊᑕᐅᓯᕐᒧᑦ). 

• ᓱᕈᔭᙱᑦᑐᑦ ᓂᑮᑦ ᖁᓚᐃᑦᑎᓯᒥᓪᓗ. 

• ᓱᑲᑎᕆᐊᓕᖕᒥᒃ ᐹᑕᓖᒨᖅᑐᒥᓪᓘᓐᓃᑦ ᐃᑭᑦᑕᖅᑐᒥᒃ. 

• ᓱᑲᑎᕆᐊᓕᖕᒥᒃ ᐹᑕᓖᒨᖅᑐᒥᓪᓘᓐᓃᑦ ᓈᓚᐅᑎᒥᒃ. 

• ᐹᑕᓖᒃᑲᓐᓂᕐᓂᒃ. 

• ᐃᓅᓕᓴᐅᑎᒃᑲᓐᓂᕐᓂᒃ. 

• ᐅᖅᑰᔪᓂᒃ ᐊᓐᓄᕌᓂᒃ. 

• ᑮᓇᐃᔭᐃᑦ ᐅᓄᙱᑦᑐᑦ ᐊᒻᒪ ᓴᕕᕋᔭᐃᑦ. 

 

ᐊᐅᓪᓚᕐᓂᐊᕐᓗᑎᑦ ᓄᓇᒧᑦ, ᐅᑯᐊ ᐃᓕᓐᓄᑦ ᓴᐳᔾᔨᓯᒪᔾᔪᑏᑦ ᒪᓖᓐᓇᖃᑦᑕᕐᓗᒋᑦ 

ᑐᐊᕕᕐᓇᖅᑐᖃᓯᑳᓪᓚᒃᐸᑦ ᐅᕝᕙᓘᓐᓂᑦ ᐱᖁᑎᒥᒃ ᐊᔪᓕᖅᑐᖃᖅᐸᑦ. 

• ᑐᐊᕕᕐᓇᖅᑐᖅᓯᐅᑎᓂᒃ ᑐᓴᐅᒪᔾᔪᑎᓂᒡᓗ ᓇᒃᓴᐃᓐᓇᖃᑦᑕᕐᓗᑎᑦ ᐊᐅᓪᓚᕐᓂᐊᓕᕌᖓᕕᑦ 

ᐊᔪᙱᑦᑐᒥᑦ, ᐅᑎᕐᔭᕐᓂᐊᕋᓗᐊᕈᕕᓪᓘᓐᓃᑦ. ᐊᐃᑦᓯᖃᑦᑕᕆᑦ ᐊᑎᓕᐅᕐᓗᓯ ᐊᑭᖃᙱᑦᑐᒥᑦ 

ᐅᕙᓃᑉᐳᖔᕈᑎᒥᑦ ᕼᐋᒻᓚᒃᑯᑦ ᐊᓪᓚᕝᕕᖓᓂᒃ, ᐆᒪᔪᕐᓂᐊᖅᑐᑯᓐᓂᓪᓘᓐᓃᑦ, 

ᕿᓂᖅᑐᓕᕆᔨᒃᑯᑦ ᐊᓪᓚᕝᕕᖓᓂᒃ ᐅᖅᓱᖅᑖᕐᕕᒻᒥᓪᓘᓐᓃᑦ.  

• ᑐᓴᐅᒪᑎᑦᓯᔾᔪᑏᑦ ᐃᓛᓐᓂᒃᑯᑦ ᐊᔪᓕᓲᖑᕗᑦ. ᓇᑦᓴᕐᓗᑎᑦ ᑕᒻᒪᕇᒃᑯᑎᒥᒃ ᓄᓇᙳᐊᕐᒥᓪᓗ. 



ᑭᒃᑯᑐᐃᓐᓇᕐᓄᑦ ᑐᓴᒐᒃᓴᐃᑦ ᐊᑐᐃᓐᓇᐅᔪᑦ ᐃᓄᒃᑎᑐᑦ, ᖃᓪᓗᓈᑐᑦ ᐃᓄᐃᓐᓇᖅᑐᓐ ᐅᐃᕖᑐᓪᓗ ᐅᕙᙵᑦ www.gov.nu.ca. 

Public Service Announcements are available in Inuktitut, English, Inuinnaqtun and French on www.gov.nu.ca. 
Kavamatkunnin Tuhaqtitaujukhat hailihimajun Inuktitut, Qablunaatun, Inuinnaqtun Uiuitullu uvani www.gov.nu.ca. 
Les messages d’intérêt public sont disponibles en inuktitut, en anglais, en inuinnaqtun et en français au www.gov.nu.ca. 

 

ᑐᓴᒐᒃᓴᓕᕆᔨᒃᑯᑦ 

• ᐱᖃᑎᖃᖃᑦᑕᕐᓗᑎᑦ ᐊᐅᓪᓚᓕᕌᖓᕕᑦ ᐃᓄᒋᐊᒃᐸᓪᓗᓯᓘᓐᓃᑦ. ᐅᖃᐅᑎᕙᓪᓗᒋᑦ ᐃᓚᑎᑦ 

ᐱᖃᑎᑎᓪᓗ ᓇᒧᙵᐅᒻᒪᖔᖅᐱᑦ, ᖃᖓᓗ ᑎᑭᐅᑎᓂᐊᕐᒪᖔᖅᐱᑦ, ᖃᖓᓗ 

ᐅᑎᕐᓂᐊᕐᒪᖔᖅᐱᑦ. 

• ᐸᕐᓇᑦᓯᒪᓗᑎᑦ ᖃᖓ ᕿᓂᖅᑐᓕᕆᔨᒃᑯᑦ ᖃᐅᔨᒃᑲᕐᓕᐊᕐᒪᖔᖅᐱᒋᑦ ᐃᓚᒋᔭᐃᑦ 

ᐅᑎᙱᑯᑖᓕᖅᐸᑦ. 

• ᐱᕙᒌᔭᖅᐸᓪᓗᓯ ᐃᑲᕐᕋᓄᑦ 72-ᓄᑦ ᐊᐅᓪᓚᕐᓂᐊᖅᑎᓪᓗᓯ. ᐅᖅᓱᒡᒋᒃᑲᓐᓂᖅᐸᒡᓗᓯ, 

ᑕᖁᐊᖃᑦᑎᐊᖅᐸᒡᓗᓯ, ᐊᓐᓄᕌᒡᒋᒃᑲᓐᓂᖅᐸᒡᓗᓯ ᐊᐅᓪᓛᖅᑐᖅᓯᐅᑎᓂᒡᓗ 

ᓇᒃᓴᑦᑎᐊᖅᐸᒡᓗᓯ, ᐅᑎᕐᔭᕐᓂᐊᕋᓗᐊᕈᕕᑦ. 

 

ᐊᖏᕐᕋᖅᓯᒪᒍᕕᑦ ᐊᐅᓪᓚᖅᓯᒪᒍᕕᓪᓘᓐᓃᑦ, ᐱᖃᓐᓇᕆᔭᑎᑦ, ᐃᓚᑎᑦ ᓯᓚᖅᑲᑎᑎᓪᓗ 

ᐸᕐᓇᒃᓯᒪᖁᓗᒋᑦ, ᐱᕙᒌᔭᖅᓯᒪᖁᓗᒋᑦ ᖃᐅᔨᒪᓗᒋᓪᓗ ᐅᓗᕆᐊᓇᕈᓐᓇᖅᑐᑦ.  

ᑐᐊᕕᕐᓇᖅᑐᓄ ᐱᕙᒌᔭᖅᓯᒪᓂᕐᒧᑦ ᐃᑲᔫᑎᑦᓴᐃᑦ ᐱᓕᕆᔾᔪᑏᓪᓗ, ᐅᐸᓪᓗᒍ ᓄᓇᕗᒻᒥ 

ᑐᐊᕕᕐᓇᖅᑐᓕᕆᓂᕐᒧᑦ ᐊᐅᓚᑦᓯᓂᕐᒧᑦ ᐃᑭᐊᖅᑭᕕᒃ ᐊᒻᒪᓗ ᐱᕙᒌᔭᖅᓯᒪᓂᕐᒧᓪᓗ ᐃᑭᐊᖅᑭᕕᒻᒥᑦ. 

### 

 

ᐱᕙᓪᓕᐊᔪᓂᒃ ᖃᐅᔨᒋᐊᕐᕕᒃᓴᖅ:  

 

ᕼᐃᐊᑐ ᒍᐊᓐᑦ 

ᐊᑐᐊᒐᓕᕆᓂᕐᒧᑦ ᓇᓗᓇᐃᔭᐃᔨ 

ᓄᓇᓕᖕᓂ ᒐᕙᒪᒃᑯᓐᓂᓪᓗ ᐱᔨᑦᑎᕋᖅᑎᒃᑯᑦ 

867-975-5465 

CGSComms@gov.nu.ca  

https://www.gov.nu.ca/iu/public-safety-and-emergencies/nunavummi-tuavirnaqtulirinirmut-aulattiniq
https://www.gov.nu.ca/iu/public-safety-and-emergencies/nunavummi-tuavirnaqtulirinirmut-aulattiniq
http://www.getprepared.ca/
mailto:CGSComms@gov.nu.ca

